Меставывса качественнӧй сёян-юан маркируйтӧм вылӧ Коми Республикаын заводитӧны пыртны «Бӧрйы миянлысь» коллективнӧй вузӧс пас 

Коми Республикаса агропромышленнӧй котыр пӧлучитіс вузӧс паслысь дизайн-макетъяс да прӧдукция оформитӧм да иналӧм вылӧ сыӧн вӧдитчан правилӧяс, кутшӧмъясӧс лӧсьӧдісны «Бӧрйы миянлысь!» баласа участникъяс, да заводитіс дасьтыны Роспатентын пас регистрируйтӧм вылӧ колана документъяс. Вузӧс пас лоӧ тӧдса республикаса олысьяслы сы серти, мый сэні лоӧ серпасалӧма дінмуса куим серӧн сьӧлӧм — лӧз, турунвиж да еджыд рӧмъясӧн.

Ӧні нин коллективнӧй вузӧс пасӧн вермӧны вӧдитчыны «Бӧрйы миянлысь!» балаын участвуйтысь предприятиеяс. Медым босьтны инӧд пыртны логотипсӧ упаковкаяс вылӧ, производительяслы колӧ кырымавны Коми Республикаса  агропромышленнӧй котыркӧд артмӧдчӧм, кӧні найӧ кӧсйысьӧны вӧчны вузӧс прӧдукциясӧ качественнӧя.

Коми Республикаса видз-му овмӧс да сёян-юан кузя министр Сергей Чечеткинлӧн кывъяс серти, «Бӧрйы миянлысь!» логотипӧн коллективнӧй вузӧс пас лоӧ гарантияӧн сылы, мый сыӧн пасйӧм прӧдукция пырӧ меставывса вӧчӧм вузӧсӧ, лоӧ экология боксянь безопаснӧй да качественнӧй. Сы кындзи, ньӧбысьяслы лоӧ кокниджык аддзыны вузасянінъяслӧн джаджъяс вылын вузӧсъяс пӧвстысь тӧдса логотипсӧ, - пасйис министр.

*** «Бӧрйы миянлысь!» верктуя бала збыльмӧдӧ  Коми Республикаса агропромышленнӧй котыр Коми Республикаса Веськӧдлан котыр отсӧгӧн. Балаыс отсалас кыпӧдны регионын вӧчӧм сёян-юан прӧдукциялысь мындасӧ да найӧс иналӧмсӧ, выльмӧдны видз-му овмӧс предприятиеяслысь производствосӧ, бурмӧдны сиктын олан тшупӧдсӧ, могмӧдны республикаӧс безопаснӧй сёян-юанӧн, тӧдмӧдны йӧзӧс агропромышленнӧй комплексса уджӧн.

